
Frumvarp til laga

um breytingu á lögum um hollustuhætti og mengunarvarnir (viðaukar).

Helstu atriði í umsögnum um frumvarpið og viðbrögð umhverfis- og auðlindaráðuneytis við þeim.

Meginefni frumvarpsins lýtur að því að draga úr vægi starfsleyfis- og skráningaskyldu og að einungis 
verði gerð krafa um að starfsemi sé háð starfsleyfi eða skráningu þegar þess gerist þörf með tilliti til 
eðlis eða umfangs starfsemi.

Í umsögnum um frumvarpið eru settar fram ýmsar athugasemdir sem snerta það óbeint eða alls ekki. 
Athugasemdir sem varða frumvarpið beint lúta flestar að þeim breytingum sem felast í 12. gr. þess.

Með frumvarpinu er ekki gerð breyting á þeirri skyldu rekstraraðila að uppfylla lög um hollustuhætti og 
mengunarvarnir og reglugerðir settum samkvæmt þeim. Jafnframt felur frumvarpið ekki í sér breytingar 
á eftirliti heilbrigðisnefnda sveitarfélaga. Áfram verður gert ráð fyrir að heilbrigðisnefndir viðhafi eftirlit 
með framkvæmd laganna og reglugerða settra samkvæmt þeim til að þess að tryggja að ákvæði þeirra 
séu virt. Verði frumvarpið að lögum munu þau fyrirtæki sem verða hvorki starfsleyfis- né 
skráningarskyld þurfa eftir sem áður að uppfylla ákvæði laga um hollustuhætti og mengunarvarna og 
reglugerða settum samkvæmt þeim. Heilbrigðisnefndir hafa áfram heimildir til þess að bregðast við 
þegar misbrestur verður á reglufylgni, svo sem beitingu þvingunarúrræða.

Umfjöllun um einstakar athugasemdir og ábendingar:

Embætti landlæknis

• Brennur yfir 2 klst.
Lög um meðferð elds og varnir gegn gróðureldum og reglugerð um meðferð elds og varnir gegn 
gróðureldum gilda um brennur. Lagt til að starfleyfi verði fellt niður og áfram verður gert ráð 
fyrir leyfis sýslumanns. Óþarfi er að hafa mörg leyfi. Til að gera þetta skýrar mætti breyta lögum 
um meðferð elds og varnir gegn gróðureldum með þessum hætti: Óheimilt er að brenna bálköst 
nema samkvæmt skriflegu leyfi sýslumanns að fengnu samþykki slökkviliðsstjóra og 
heilbrigðisnefndar. Gert ráð fyrir að eftirlitið verði áfram hjá heilbrigðisnefnd eins og það er í 
dag vegna þeirra brenna sem þurfa ekki starfsleyfi en í dag þurfa flestar brennur, þ.e. bálkestir 
þar sem bruni er undir 2 klst., ekki starfsleyfi.

• Almenningssalerni.
Reglugerð um hollustuhætti gildir um starfsemina, þar eru m.a. ákvæði sem eiga að tryggja 
sóttvarnir. Rekstraraðili almenningssalerna þarf að tryggja að farið sé að reglum og eftirlit 
heilbrigðisnefndar bregst við því ef misbrestur verður á að reglum sé fyllt. Ekki talin sérstök 
ástæða til að hafa starfsleyfi.

• Daggæsla í heimahúsum.
Reglugerð um daggæslu barna í heimahúsum fellur undir félagsmálaráðuneytið. Sveitarfélög 
bera ábyrgð á því að höfð sé umsjón og eftirlit með starfsemi dagforeldra. 
Félagsmálanefnd/félagsmálaráð, eða önnur sú nefnd sem sveitarstjórn ákveður veitir leyfi til 
daggæslu barna í heimahúsum. Félagsmálanefnd skal eiga samstarf við heilbrigðisnefnd og 
barnaverndarnefnd varðandi aðbúnað barna hjá dagforeldrum eftir því sem þurfa þykir. Í dag 
er auk þess gert ráð fyrir starfsleyfi e f um er að ræða daggæslu fyrir 6 börn eða fleiri. Ráðuneytið 
telur óþarfi að hafa tvö leyfi, auk þess sem mikilvægt er að ákvæði um hollustuhætti gildi um 
alla daggæslu en ekki bara þar sem eru 6 börn eða fleiri. Leyfi félagsmálanefndar tekur til allt 
að fjögurra barna, samtímis, að meðtöldum þeim sem fyrir eru á heimilinu yngri en sex ára, þó 
þannig að eigi skulu vera á heimilinu fleiri en tvö börn undir eins árs aldri að jafnaði. 
Félagsmálaráðuneytið og umhverfis- og auðlindaráðuneytið hafa átt í samræðum við

Reykjavíkurborg og vilji er hjá þessum aðilum að einungis verði eitt leyfi, veitt samkvæmt 
reglugerð um daggæslu barna í heimahúsum. Jafnframt að frekari skilyrði fyrir starfseminni 
verði í reglugerð um daggæslu barna í heimahúsum. Gangi þessi breyting eftir verður aðkoma 
heilbrigðisnefndar að daggæslu barna hjá dagforeldrum viðtækari og markvissari en nú er þar 
sem hún mun ná til allrar daggæslu barna hjá dagforeldrum en ekki bara þar sem 6 börn eða 
fleiri eru vistuð.

• Gæludýraverslanir.
Lög um dýrasjúkdóma og varnir gegn þeim gildir um starfsemina og Matvælastofnun fer með 
eftirlit með framkvæmd þeirra laga. Ekki talin sérstök ástæða til að hafa starfsleyfi.

Heilbrigðisnefnd Hafnarfjarðar- og Kópavogssvæðis

• Markmið laganna náist ekki með frumvarpinu og óvissa ríki um hvaða skilyrði og kröfur 
opinberir aðilar gera til viðkomandi atvinnurekstrar. Þar sem starfsemi verður háð eftirliti án 
starfsleyfis er hætta á að aðkoma eftirlits verði erfiðari og ómarkvissari.
Verði frumvarpið að lögum munu þau fyrirtæki sem verða hvorki starfsleyfis- né 
skráningarskyld þurfa eftir sem áður að uppfylla ákvæði laga um hollustuhætti og 
mengunarvarna og reglugerða settum samkvæmt þeim. Heilbrigðisnefndir hafa áfram heimildir 
til þess að bregðast við þegar misbrestur verður á reglufylgni, svo sem með beitingu 
þvingunarúrræða.

• Við vinnslu frumvarpsins var tekið tillit til ýmissa ábendinga frá HES og SHÍ.
• Æfingasvæði slökkviliðs.

Það eru ýmsar reglugerðir er varða mengunarvarnir sem gilda um starfsemina og 
heilbrigðisnefndir hafa eftirlit með framkvæmd reglugerðanna.

• Brennur.
Sjá umfjöllun um umsögn embættis landlæknis.

• Gæludýraverslanir - nefndin bendir á að aðkoma HES sé að tryggja almennt hreinlæti og að 
slíkur rekstur valdi ekki skaða eða ónæði í sínu umhverfi vegna lyktar og úrgangs.
Sjá umfjöllun um umsögn embættis landlæknis. Heilbrigðisnefndir hafa eftirlit með 
framkvæmd ýmissa reglugerða, svo sem reglugerðum um hávaða, hollustuhætti og úrgang. 
Frumvarpið breytir engu hvað það varðar.

• Gámastöðvar -  nefndin hefur áhyggjur af því að atvinnulífið leggi ekki sama skilning í hugtakið 
gámastöð og aðrir.
Í lögum og reglugerðum eru hugtök skilgreind og þar kemur fram hvað eru endurvinnslustöðvar, 
sem verða áfram starfsleyfisskyldar, og hvað eru grenndarstöðvar, þar sem starfsleyfisskylda 
fellur niður.

• Daggæsla í heimahúsum.
Sjá umfjöllun um umsögn embætti landlæknis.

• Starfsmannabústaðir.
Um er að ræða hefðbundið íbúðarhúsnæði sem á að uppfylla kröfur sem slíkt, m.a. ákvæði 
byggingareglugerðar.

• Samgöngumiðstöðvar - nefndin bendir á að með starfsleyfi sé hægt að forða því að slík starfsemi 
sé sett niður m.a. í íbúðarhverfum.
Í starfsleyfi á að útfæra nánar kröfur til þess að draga úr neikvæðum áhrifum af starfsemi, m.a. 
tilliti til staðsetningar starfseminnar. Staðsetning starfseminnar er ákveðin í skipulagi 
sveitarfélags enda þarf starfsemi að vera í samræmi við skipulag.

• Varhugavert að fella út flokkinn -  Önnur sambærileg starfsemi.
Útgáfa starfsleyfis verður að hafa skýra lagastoð.

Heilbrigðiseftirlit Norðurlands eystra

• Vantar upplvsingar um áhættumat.
Við undirbúning frumvarpsins hefur m.a. mat á áhættu einstakrar starfsemi verið haft til 
hliðsjónar. Forvinna var unnin í samstarfi Umhverfisstofnunar og heilbrigðiseftirlitssvæða og 
m.a. var byggt á þeirri vinnu. Farið var yfir forsendur með SHÍ og HES áður en frumvarpið var 
klárað eins og fram kemur m.a. í umsögn Heilbrigðisnefndar Hafnarfjarðar- og Kópavogssvæðis 
og umsögn Heilbrigðiseftirlits Reykjavíkurborgar.

• Hætta á að starfsemi hefjist handa án viðunandi mengunarvarna.
Það er ávallt möguleiki á að einhver taki ákvörðun um að bijóta gegn lögum og reglum. Í þeim 
tilvikum geta stjórnvöld beitt þvingunarúrræðum og viðurlögum.

• Dragi úr forvörnum og leiðbeinandi eftirliti.
Frumvarpið kemur ekki í veg fyrir að þeir sem vilji, hafi samband við HES til að fá upplýsingar. 
Samkvæmt drögum að reglugerð um skráningarskyldu, sem er í undirbúningi, er gert ráð fyrir 
skráningu á starfsemi í stafrænni gátt þar sem rekstraraðili fær upplýsingar um þær kröfur sem 
þarf að uppfylla. Þetta er ekki til á einum stað í dag, tilgreint eftir starfsemi. Kjósi rekstraraðili 
að afla sér frekari upplýsinga mun hann hafa samband við viðkomandi heilbrigðisnefnd.

Heilbrigðiseftirlit Reykjavíkur (Reykjavíkurborg)

• Flækjustigið hátt - Erfitt fyrir fyrirtæki í landinu sem og eftirlitsaðila , hvað þá almenning að
átta sig á hvað er starfsleyfísskylt, mögulega skráningarskylt eða bara eftirlitsskylt.
Gera verður ráð fyrir því að eftirlitsaðilar þekki það lagaumhverfi sem þeir starfa eftir enda er 
það hlutverk þeirra að framfylgja lögunum. Það sem skiptir almenning máli er að hollustuhættir 
og mengunarvarnir séu í lagi, eftirlit virkt, samráð virkt, upplýsingar ávallt aðgengilegar og 
skýrar og að ljóst sé hvert sé hægt að snúa sér með ábendingar og kvartanir. Skráning í rafræna 
gátt ætti að vera skýrari fyrir fyrirtæki að finna út hvaða reglur gilda um þeirra starfsemi en það 
sem er í dag.

• Fyrirtæki undir eftirliti hafa ekki kvartað undan starfsleyfisskyldunni heldur frekar litlið á það
sem kost að fá sérfræðinga til sín með leiðbeiningar og fræðslu um þær kröfur sem 
viðkomandi starfsemi á að fara að.
Frumvarpið kemur ekki í veg fyrir að þeir sem vilji, hafi samband við HES til að fá upplýsingar. 
Samkvæmt drögum að reglugerð um skráningarskyldu, sem er í undirbúningi, er gert ráð fyrir 
skráningu á starfsemi í stafrænni gátt þar sem rekstraraðili fær upplýsingar um þær kröfur sem 
þarf að uppfylla. Þetta er ekki til á einum stað í dag, tilgreint eftir starfsemi. Kjósi rekstraraðili 
að afla sér frekari upplýsinga mun hann hafa samband við viðkomandi heilbrigðisnefnd.

• Leyfi annarsstaðar frá en heilbrigðiseftirlitið framfVlgir ekki þeim lögum.
Sé hlutverk heilbrigðisnefnda tiltekið í lögum og reglugerðum ber heilbrigðisnefnd að sinna 
því. Í 47. gr laga um hollustuhætti og mengunarvarnir segir: Heilbrigðisnefnd ber að sjá um að 
framfylgt sé ákvæðum laga þessara og reglugerða settra samkvæmt þeim, samþykktum 
sveitarfélaga og ákvæðum í sérstökum lögum eða reglum sem nefndinni er eða kann að vera 
falið að annast um framkvæmd.

• Nauðsynlegt að fram fari heildarendurskoðun á lögum um hollustuhætti og mengunarvarnir. 
Ráðuneytið hefur hafið vinnu um undirbúning að heildarendurskoðun á lögum um hollustuhætti 
og mengunarvarnir.

• Brvnt að skýra valdheimildir.
Að mati ráðuneytisins eru valdheimildir samkvæmt lögunum skýrar.

heilbrigðis- eða umhverfismenntaður.
Í greinargerð með frumvarpi því sem varð að lögum nr. 7/1998 segir um fulltrúa atvinnulífsins 
„Fimmti aðilinn í nefndinni skal skipaður samkvæmt tilnefningu samtaka atvinnurekenda á 
svæðinu. Samband íslenskra sveitarfélaga, sem og VSÍ, hafa lagt á það mikla áherslu að samtök 
atvinnurekenda tilnefni í nefndina, enda stendur atvinnulífið undir stærstum hluta kostnaðar við 
eftirlitið eða 70-80% .“ Að mati ráðuneytisins hafa ekki komið fram sjónarmið sem gefa tilefni 
til þess að breyta samsetningu heilbrigðisnefnda. Ráðuneytið hefur hafið vinnu um undirbúning 
að heildarendurskoðun á lögum um hollustuhætti og mengunarvarnir og í þeirri vinnu mætti 
skoða hvort ástæða væri til að breytingu samsetningu á heilbrigðisnefndum.

Heilbrigðisnefnd Suðurlands

• Frumvarpið tók þó nokkrum jákvæðum breytingum í vinnsluferli.
• Önnur sambærileg starfsemi.

Útgáfa starfsleyfis verður að hafa skýra lagastoð.

Húsfélag Eskihlíðar 10 og 10a

• Sumarið 2018 var fyrirvaralaust opnuð samgöngumiðstöð í Skógarhlíð.
Starfsemi þarf að vera í samræmi við skipulag og uppfylla ákvæði sem gerðar eru til 
hollustuhátta og mengunarvarna óháð því hvort hún sé starfsleyfisskyld/skráningaskyld eða 
ekki. Í starfsleyfi á að útfæra nánar kröfur til þess að draga úr neikvæðum áhrifum af starfsemi, 
m.a. tilliti til staðsetningar starfseminnar.

Ísafjarðarbær

• Engar athugasemdir.

Landvernd

• Hvaða áhrif hafa þessar breytingar á umhverfið og heilsufar almennings.
Með frumvarpinu er ekki er verið að draga úr kröfum eða eftirliti, einungis lagt til að fækka 
þeirri starfsemi sem þarf að vera með starfsleyfi.

• Mat á áhrif umhverfis ekki metið.
Við undirbúning frumvarpsins hefur m.a. mat á áhættu einstakrar starfsemi verið haft til 
hliðsjónar. Forvinna var unnin í samstarfi Umhverfisstofnunar og heilbrigðiseftirlitssvæða og 
m.a. var byggt á þeirri vinnu.

Samband íslenskra sveitarfélaga

• Áhættumatið.
Við undirbúning frumvarpsins hefur m.a. mat á áhættu einstakrar starfsemi verið haft til 
hliðsjónar. Forvinna var unnin í samstarfi Umhverfisstofnunar og heilbrigðiseftirlitssvæða og 
m.a. var byggt á þeirri vinnu.

• Kostnaðaráhrif.
• Gengið o f langt að afnema starfsleyfísskyldu og hluti skráningarskyldrar starfsemi ætti að vera 

starfsleyfísskyldur.

Áður en frumvarpið var lagt fram á Alþingi var flokkum fækkað í kjölfar samráðsferlis milli 
ráðuneytisins og fulltrúa heilbrigðisnefnda sveitarfélaga og SHÍ. Frumvarpið fjallar ekki um 
skráningarskyldu - verður útfært í reglugerð.

• Hvernig ber að afgreiða rekstur sem er að hluta starfsleyfisskyldur og að hluta 
skráningaskyldur.
Sé einhver hluti starfsleyfisskyldur þá verður gefið út starfsleyfi, það verður áréttað í 
skráningarreglugerð.

• Aukið flækjustig, rekstraraðili beri áfram að hlíta því regluverki sem gildir um hollustuhætti 
og mengunarvarnir þótt starfsemi verði ekki lengur starfsleyfísskyld.
Í greinargerð með frumvarpinu er sérstaklega tiltekið að fyrirtæki beri ábyrgð á að starfa í 
samræmi við gildandi löggjöf hverju sinni og geta notið leiðbeiningar stjórnvalda um gildandi 
reglur.

• Fækka verulega þeim flokkum atvinnurekstrar sem breytingar nái til.
Áður en frumvarpið var lagt fram á Alþingi var flokkum fækkað í kjölfar samráðsferlis milli 
ráðuneytisins og fulltrúa heilbrigðisnefnda sveitarfélaga og SHÍ.

• Sett verði umtalsvert fjármagn í að kynna breytingarnar.
Verði frumvarpið að lögum verða breytingar þess kynntar með viðeigandi hætti.

• Í skráningargátt verði rekstraraðilar upplvstir um hvaða skyldur hvíli á rekstraraðila.
Varðar ekki frumvarpið en þess ber að geta að skráningargáttin er þannig byggð upp miðað 
við fyrirliggjandi drög.

• Sett verði á fót áætlun um vöktun áhrifa breytinganna með afkomu fulltrúa atvinnulífsins og 
sveitarfélaga.

Samtök atvinnulífsins (SA, SI, SAF og SVÞ)

• Fagna endurskoðun á viðaukunum.
• Íþyngjandi að krafist sé leyfa hjá mörgum stjórnvöldum og því skref í rétta átt og í samræmi 

við átak ríkisstjórnarinnar um einfaldara og skilvirkara regluverk.
• Ellefu sjálfstæð eftirlitsstjórnvöld og kröfur geta verið misjafnar og það þarf að endurskoða 

þetta kerfi.
Það er betra að hafa nauðsynleg ákvæði í reglugerðum en að hvert og eitt stjórnvald gefi út 
starfsleyfi.

• Í öllum tilvikum ber rekstraraðili ábyrgð á því að starfsemi uppfylli ákvæði laga og 
stjórnvaldsfyrirmæla á hverjum tíma. Það er síðan eftirlitsins að líta eftir framfvlgdinni og 
leggja fram ábendingar og kröfur um úrbætur þar sem þess kann að vera þörf. 
Heilbrigðisnefnd hefur úrræði þegar ekki er farið að lögum og reglugerðum.

• Starfsemi sem fellur undir lög um heilbrigðisþjónustu og lvtur því eftirliti landlæknis verði 
felld út a f viðauka.
Almennt ætti að miða við að fyrirtæki ætti að hafa eitt leyfi til þess að starfa, en geti verið háð 
eftirliti en frá fleiri en einum aðila.

• Starfsemi sem fellur undir matvælalöggjöfina verði felld út a f  viðauka.
Almennt ætti að miða við að fyrirtæki ætti að hafa eitt leyfi til þess að starfa, en geti verið háð 
eftirliti en frá fleiri en einum aðila.

• Svslumaður gefur út rekstrarleyfi
Almennt ætti að miða við að fyrirtæki ætti að hafa eitt leyfi til þess að starfa, en geti verið háð 
eftirliti en frá fleiri en einum aðila.

• Öll tæki, tól og aðferðir eru til staðar til að miðla upplvsingum milli eftirlitsstofnana og því 
væri hægt að gefa út eitt leyfi og einfalda regluverkið.

Samtök heilbrigðiseftirlitssvæða á Íslandi

• Fullvrða „að vmsir hagsmunaaðilar fái óhindrað og rakalaust að hafa slík neikvæð áhrif á
umhverfi og almannaheill sem hætta er á að hljótist að óbreyttu og eins hve lítið er hlustað á
rök fagaðila í málaflokknum“

• „Fyrirtæki þurfa mögulega að kaupa út dvra sérfræðiþjónustu sem þeir fá ódvra og skilvirka í 
dag með heilbrigðiseftirliti og leiðbeiningum heilbrigðisfulltrúa“

• Nvleg dæmi og eldri sanna að stórkostlega hætta hefur skapast og stórslys hlotist a f þegar 
svokölluð eigin og innra eftirlit hefur verið komið á og aðkoma óháðra eftirlitsaðila verið veikt 
eða gerð tortryggileg.

• Styður umsagnir frá HES.
• Leggur til að stigið verði varlega til jarðar.

Áður en frumvarpið var fram lagt á Alþingi var flokkum fækkað í kjölfar samráðsferlis milli 
ráðuneytisins og fulltrúa heilbrigðisnefnda sveitarfélaga og SHÍ.

Bæjarráð Árborgar

• Nú er lagt til að fækka þeim aðilum sem þurfa starfsleyfið og taka upp skráningarskyldu í 
staðinn.

• Bæjarráð varar við því að verkefni Heilbrigðiseftirlitsins verði færð á hendur ríkisstofnana. 
Tilfærslur á verkefnum milli ríkis og sveitarfélaga sem lagðar eru til í frumvarpinu varða einn 
flokk starfsemi sem færist frá Umhverfisstofnun til heilbrigðisnefndar -  ekki er um aðrar 
tilfærslur á verkefnum að ræða.

Byggðarráð Sveitarfélagsins Skagafjarðar

• Lýsir andstöðu sinni við frumvarpið.
• Skagfirsk fyrirtæki og Skagfirðingar eiga auðveldara með að fá leiðbeiningar um kröfur sem 

rekstur þarf að uppfylla hjá heilbrigðiseftirlitinu á staðnum en að senda ótilgreindar 
upplvsingar og gögn til Umhverfisstofnunar til þess að skráning taki gildi
Frumvarpið fjallar ekki um skráningu, reglugerð í undirbúningi samkvæmt lagastoð í núgildandi 
lögum. Heilbrigðiseftirlit getur ávallt leiðbeint þeim sem þangað leita.

• Með frumvarpinu er verið að færa Umhverfisstofnun verkefni og tekjur frá Heilbrigðiseftirliti 
Norðurlands vestra.
Tilfærslur á verkefnum milli ríkis og sveitarfélaga sem lagðar eru til í frumvarpinu varða einn 
flokk starfsemi sem færist frá Umhverfisstofnun til heilbrigðisnefndar -  ekki er um aðrar 
tilfærslur á verkefnum að ræða.

Umhverfisstofnun

• Daggæsla barna í heimahúsum, heimili og stofnanir fyrir börn, og sambvli með þjónustu allan 
sólarhringinn verði áfram háð eftirliti stjórnvalda ... skvrt verði hvernig eftirliti skuli hátta 
með umræddri starfsemi og hver skuli sinna því.
Sjá umfjöllun um umsögn embætti landlæknis.



Ungir umhverfissinnar

• Afnám starfsleyfísskyldu felur í sér afdrifaríka stefnubreytingu sem m.a. veldur því að fallið 
verði frá því verklagi að gerð sé úttekt á starfsemi áður en rekstraraðili fær heimild til að 
starfa. Úttektir eru lykilþáttur í framfylgd markmið laganna og afnám þeirra alvarleg aðför að 
hagsmunum umhverfis og almennings.
Samkvæmt núgildandi lögum er ekki gerð krafa um úttekt á starfsemi áður hún hefst.

• Alvarlegir ágallar á undirbúningi frumvarpsins.
• Afnema alfarið eftirlit með ýmissi starfsemi.

Verði frumvarpið að lögum munu þau fyrirtæki sem verða hvorki starfsleyfis- né 
skráningarskyld þurfa eftir sem áður að uppfylla ákvæði laga um hollustuhætti og 
mengunarvarna og reglugerða settum samkvæmt þeim. Heilbrigðisnefndir hafa áfram heimildir 
til þess að bregðast við þegar misbrestur verður á reglufylgni, svo sem með beitingu 
þvingunarúrræða.

• Sambvli þar sem veitt er þjónustu allan sólarhringinn.
• Frandverkamenn í starfsmannabústöðum.

Starfsmannabústaðir eru íbúðarhúsnæði, þurfa að uppfylla ákvæði byggingarreglugerðir. 
Starfsmannabúðir eru áfram á viðaukanum.

• Efnaiðanður.
Fellur undir efhalöggjöfina og nýja töluliði í nýjum viðauka.

• Trampólíngarðar.
Fellur undir lið 65 í viðauka IV í frumvarpinu: Skemmti- og þemagarðar.

